
GOUVÈNÈ CUOMO ANONSE YO ATRIBIYE PLIS PASE 763 MILYON DOLA NAN 
RESOUS POU DEVLOPMAN EKONOMIK AK KOMINOTÈ ATRAVÈ  

KONPETISYON KONSÈY REJYONAL LA POU ANE 2018 LA  
  

Toule 10 Konsèy Devlopman Ekonomik Rejyonal yo Resevwa Finansman pou Fè 
Vanse Ekonomi Lokal yo Vè Lavan epi Reyalize Plan Estratejik pou Kwasans yo  

  
Yo te Nonmen New York Santral, Mid-Hudson, Finger Lakes, Mohawk Valley ak Vil 

New York Kòm ‘Pi Bon Pèfòmè’ - Yo Te Bay Yo 431 Milyon Dola nan Finansman 
Total yo  

  
Long Island, Rejyon Kapital, Rejyon Lwès New York, Southern Tier ak North 

Country Ap Resevwa 331 Milyon Dola nan Prim ‘Konsèy Rejyonal yo’  
  
  
Jodi a, Gouvènè Andrew M. Cuomo te anonse yo te atribye 763 milyon dola nan 
finansman pou delvopman ekonomik ak kominotè atravè VIIIèm Faz inisyativ Konsèy 
Devlopman Ekonomik Rejyonal la (Regional Economic Development Council, REDC).  
  
Etabli an 2011 kòm yon pati santral nan estrateji Gouvènè a genyen pou lanse ekonomi 
an epi kreye travay, Konsèy Rejyonal yo te ranplase ansyen apwòch soti anlè desann 
anba eta a te genyen anvè devlopman ekonomik ak yon apwòch ki baze nan kominote 
yo epi ki akse sou pèfòmans. Inisyativ lan ap bay kominote yo, biznis yo ak dirijan 
akademik yo, ansanm ak manm piblik ki nan chak rejyon eta a yo mwayen pou devlope 
plan estratejik ki elabore espesifikman pou fòs ak resous inik rejyon yo an pou kapab 
kreye travay, amelyore kalite lavi a epi devlope ekonomi an. W ap jwenn plis 
enfòmasyon sou Prim Sibvansyon Konsèy Devlopman Ekonomik Rejyonal la pou ane 
2018 la yo disponib isit la.  
  
“Sou ywit dènye ane ki sot pase yo, nou te mete sou pye yon vizyon pou fè pwogrese 
ekonomi Eta New York lan lè nou ap pèmèt kominote yo fè envestisman estratejik pou 
ede devlope ekonomi lokal yo epi retounen mete enèji epi devlope rejyon inik yo”, 
Gouvènè Cuomo te deklare. “Devlopman ekonomik ki baze sou plan rejyonal yo vital 
pou ka kenbe ekonomi New York lan ki ap pwospere, pwospè. Mwen felisite tout venkè 
prim REDC ane sa yo epi mwen enpasyan travay ansanm ak yo pou konstwi yon New 
York ki pi djanm pou jenerasyon ki gen pou vini yo.”  
  
“Lè nou bay moun ki konnen kominote yo pi byen yo mwayen, nou te transfòme estrateji 
devlopman ekonomik eta a pou li vin youn ki non sèlman reyisi, men tou ki konstwi pou 
dire”, se sa Gouvènè Adjwen Kathy Hochul, ki se Prezidant Konsèy Devlopman 
Ekonomik Rejyonal yo, te deklare, li menm ki te fè anons lan jodi a. “Ansanm, nou 
ap restore sant vil yo, sipòte biznis lokal yo epi akeyi nouvo rezidan ak vizitè. Atravè 

pwosesis REDC a, nou ap prezante plan devlopman ekonomik estratejik yo ke chak 
rejyon genyen, epi sipòte kwasans nan kad Inisyativ Revitalizasyon Anba Lavil ak 
Rejyon Nò yo (Downtown and Upstate Revitalization Initiatives). Ak yon fokis sou 
devlopman mendèv ak kwasans endistri gwo teknoloji yo, nou ap ajoute nouvèl 
opòtinite travay yo epi ranfòse ekonomi tout Eta New York lan.”  
 
Pwosesis REDC a te transfòme apwòch devlopman ekonomik gouvènman Eta New 
York la, kote l te kreye yon estrikti nan tout eta pou kwasans ekonomik rejyonal nan yon 
apwòch soti anba rive anwo, epi rasyonalize pwosesis aplikasyon pou finansman eta a. 
Depi lè yo te kòmanse inisyativ la an 2011 lan, yo te akòde plis pase 6.1 milya dola bay 
plis pase 7,300 pwojè yo prevwa ki pral kreye ak konsève plis pase 230,000 djòb atravè 
tout eta.  
 
Jodi a, yo te atribiye plis pase 763 milyon dola nan finansman pou devlopman ekonomik 
ak kominotè atravè VIIIèm Faz inisyativ REDC a:  
  
Rejyon Lwès New York: Benefisyè Sibvansyon Konsèy Rejyonal | 66 milyon dola ki 
sipòte 118 pwojè  
Finger Lakes: Prim piwo pèfòmans | 86.5 milyon dola pou sipòte 141 pwojè  
Southern Tier: Benefisyè Sibvansyon Konsèy Rejyonal | 65.4 milyon dola ki sipòte 101 
pwojè  
New York Santral: Prim piwo pèfòmans | 88.2 milyon dola pou sipòte 91 pwojè  
Mohawk Valley: Prim piwo pèfòmans | 85.4 milyon dola pou sipòte 77 pwojè  
North Country: Benefisyè Sibvansyon Konsèy Rejyonal | 64.8 milyon dola ki sipòte 70 
pwojè  
Rejyon Kapital: Benefisyè Sibvansyon Konsèy Rejyonal | 67 milyon dola ki sipòte 95 
pwojè  
Mid-Hudson: Prim piwo pèfòmans | 87.1 milyon dola pou sipòte 122 pwojè  
Vil New York: Prim piwo pèfòmans | 84.4 milyon dola pou sipòte 137 pwojè  
Long Island: Benefisyè Sibvansyon Konsèy Rejyonal | 68.3 milyon dola ki sipòte 103 
pwojè  
  
Prezidan, Direktè Egzekitif Jeneral ak Komisè Empire State Development lan, 
Howard Zemsky, te deklare, “Toupatou nan eta a, kominote yo rete aktivman angaje 
nan pwòp estrateji devlopman ekonomik yo epi, kòm yon rezilta, nou ap wè kwasans 
ekonomik ak kreyasyon travay. Lè nou bay rejyon yo mwayen pou ka kreye pwòp wout 
reyisit yo, Eta New York ap fè envestisman entelijan, estratejik, ki ap pwomouvwa 
devlopman ekonomik dirab”.  
  
Sezon prentan sa a, Gouvènè Cuomo te lanse Faz VIII REDC a epi twazyèm faz nan 
Inisyativ Revitalizasyon Anba Lavil lan (Downtown Revitalization Initiative, DRI). 
Inisyativ Revitalizasyon Anba Lavil 100 milyon dola sa se yon efò global, ki akse sou 
kominote a pou amelyore vitalite ibèn sant vil toupatou atravè Eta New York la lè yo 
envesti 10 milyon dola nan 10 minisipalite toupatou atravè eta a. Nan kòmansman ane 
a, apre evalyasyon minisye ki fèt sou potansyèl chak anba lavil pou transfòmasyon yo, 
chak REDC yo te rekòmande pi bon plan kominotè nan rejyon yo an. Pou gide 
itilizasyon 10 milyon dola prim sibvansyon DRI yo, chak minisipalite swiv yon Plan 
Envestisman Estratejik (Strategic Investment Plan), ki idantifye pwojè espesifik ki an liy 
ak yon vizyon inik yo gen pou revitalizasyon zòn sant vil yo a.  



 

 

 
W ap jwenn yon lis konplè ki gen kominote kote yo pral envesti 10 milyon dola sa yo 
atravè DRI a, ansanm ak aplikasyon yo an yo, disponib isit la.  
  
Pandan Faz VIII lan, Ekip Evalyasyon Reyalizasyon Estratejik lan (Strategic 
Implementation Assessment Team, SIAT) ki konpoze de komisè ajans leta yo ak manm 
Kò Lejislatif Eta New York lan yo (New York State Legislature), te vwayaje nan Rome, 
Rochester ak White Plains pou ka resevwa prezantasyon sou pwopozisyon ane sa yo 
nan men chak grenn nan 10 Konsèy Rejyonal yo dirèkteman, epi yo te evalye 
reyalizasyon plan estratejik rejyon yo.  
 
An 2018 la, toule 10 REDC yo te antre an konpetisyon pou yo deziyen “Meyè Pèfòmè” 
pami yo. Senk Meyè Pèfòmè yo pral resevwa jiska 20 milyon dola adisyonèl nan 
finansman sibvansyon Empire State Development lan pou sipòte pwojè priyoritè yo, epi 
rès senk lòt rejyon yo ap resevwa jiska 10 milyon dola. An plis de sa, chak rejyon ap 
kalifye pou jiska 75 milyon dola nan kredi fiskal Pwogram Travay Excelsior la (Excelsior 
Jobs Program) pou ede atire ak devlope biznis nan rejyon an.  
  
Gran pwen enpòtan nan plis pase 1,050 pwojè toupatou nan eta a yo ki ap resevwa 763 
milyon dola nan prim atravè ywityèm faz konpetisyon REDC a yo mansyone anba la a:  
  
Lwès New York: Benefisyè Sibvansyon Konsèy Rejyonal | 66 milyon dola ki 
sipòte 118 pwojè  
  
Rosina Food Product, Inc. pral resevwa 2 milyon dola nan men Empire State 
Development pou Ekspansyon Operasyon Pwoteyin li an. Pwojè ki koute 32 milyon dola 
a gen ladan konstwiksyon yon nouvo izin ki mezire 120,000 pye kare ak liy pwodiksyon 
pou manifakti yon varyete pwodwi vyann yo - sa ki ap double kapasite pwodiksyon ak 
relokalizasyon pwodwi aktyèl ki soti deyò eta a nan nouvo etablisman West Seneca. Sa 
se premye faz nan yon plan prensipal ki gen divès faz potansyèlman pou ka kenbe 
Rosina Food ki nan Rejyon Lwès New York.  
  
Hauptman-Woodward Medical Research Institute pral resevwa 1.2 milyon dola nan 
men Empire State Development pou Sant pou Entèraksyon Terapetik yo (Center for 
Therapeutic Interactions), ki pral pèmèt kreyasyon ak operasyon yon nouvo etablisman 
ak sant rechèch sou teknoloji Mikwoskopi Kryo-Elektwon (Cryo-Electron Microscopy 
technology, Cryo-EM), ki pral akselere dekouvèt medikaman ak tretman maladi. Pwojè 
ki koute 4.3 milyon dola a gen ladan demolisyon entèn ak konstwiksyon gwoup rechèch 
ki konfòm a espisifikasyon ekipman ki espesifik yo. Apre achèvman, Sant lan pral vin 
yon leman pou konpayi Rechèch ak Devlopman byomedikal yo pou ka etabli santral 
rechèch rejyonal yo tou pre etablisman Cryo-EM yo, ak kreyasyon travay ki asosye yo 
nan divès nivo.  
  
AgriAmerica Fruit Products, LLC pral resevwa 498,600 dola nan men Empire State 
Development pou amenajman entèn epi pou modènize yon etablisman fabrik ji rezen ki 
te fèmen anvan sa nan Fredonia, reyitilizasyon li kòm yon izin ki pral pwodwi fabrik jwi 
fwi pèsonalize ki konsantre yo. Konte Chautauqua se pi gwo konte ki ap pwodwi rezen 
nan eta a epi li fè pati rejyon kilti rezen Concord ke yo te chwazi kòm pi ansyen ak pi 
gwo nan mond lan. Pwojè reyitilizasyon ki koute 2.4 milyon dola a pral ede ranvèse pèt 
drastik ki rive nan endistri kilti rezen Rejyon Lwès New York lan ki koze pa fèmti resan 

yo nan izin transfòmasyon lokal yo epi li pral fè reviv revni fèm yo nan bay yon mache 
dirab pou fwi ki te kiltive pa plis pase 74 fèm familyal yo. Rezilta ke yo prevwa yo gen 
ladan kwasans travay nan sektè transfòmasyon alimantè, kilti fwi yo, distribisyon ak 
konstwiksyon ak lavant an detay yo.  
  
Finger Lakes: Prim piwo pèfòmans | 86.5 milyon dola pou sipòte 141 pwojè  
  
Mason Farms pral resevwa 1.9 milyon dola nan men Empire State Development pou 
konstwi yon etalisman transfòmasyon mayi dous ki mezire 9,360 pye kare pou ka 
pwodwi jiska 20,000 kès mayi dous òganik ak konvansyonèl pa semèn. Yo pral achte 
ekipman ki gen ladan ekipman pou koupe, netwaye, anbale ak jere mayi yo, ekipman 
pou jere dlo ak fè lesiv, ak yon nouvo machin pou fè rekòt mayi dous. Faz 2 nan pwojè 
sa a pral gen ladan yon sistèm transfòmasyon ak anbalaj pou pwodwi ak fwi Mason 
Farms yo ak yon etablisman estokaj ki friz.  
  
Wayne-Finger Lakes BOCES pral resevwa 208,900 dola nan men Empire State 
Development pou ekipman pou ede fòme etidyan lekòl segondè P-TECH yo pou travay 
ki gen anpil demann epi ki byen peye yo nan domèn manifakti avanse ak teknoloji 
avanse yo.  
  
Rochester Institute of Technology (RIT) pral resevwa 1.5 milyon dola nan men 
Empire State Development pou ka renove epi modènize Gwoup Laboratwa Rechèch 
Jenomik li yo (Genomics Research Lab Cluster), ki pral okipe 8,000 pye kare nan fakilte 
Thomas H. Gosnell School of Life Sciences ki sou kanpis RIT a. Gwoup laboratwa a 
pral sipòte rechèch fakilte ki ogmante nan syans lavi yo, pèmèt kapasite admisyon ki 
ogmante nan pwogram diplòm akademik syans lavi Inivèsite a yo, epi pwodwi moun ki 
gradye ak seri aptitid ki pi resan yo pou rejyon an ak eta a, opòtinite devlopman mendèv 
yo pou konpayi syans lavi yo.  
  
Southern Tier: Benefisyè Sibvansyon Konsèy Rejyonal | 65.4 milyon dola ki 
sipòte 101 pwojè  
  
Corning Community College pral resevwa 1 milyon dola nan men Empire State 
Development pou bay solisyon inovatif pou fòmasyon mendèv atravè yon patenarya ak 
antite piblik ak sa prive yo nan domèn Syans, Teknoloji, Jeni, Èv Atistik ak Matematik yo 
(Science, Technology, Engineering, Arts and Math, STEAM). Yo pral modènize 
pwogram eskolè a nan sistèm mekatwonik yo, yon domèn miltidisiplinè ki ap konbine 
elektwonik ak sistèm enjenyeri mekanik yo ki pral reponn a demann anplwayè aktyèl yo 
epi li alinye ak efò konsèy rejyonal la ap fè yo pou sipòte efò devlopman mendèv yo 
atravè Southern Tier nan endistri ki sible, ki ap devlope yo.  
  
Konte Broome pral resevwa 620,000 dola nan men Empire State Development pou ka 
kreye yon batiman inovatif ki modènize ki ap sèvi veteran ki nan rejyon an yo nan bay 
yo resous ki enkli devlopman mendèv, reyentegrasyon sivil, ak sèvis pou byennèt 
mantal ak fizik yo.  
  
JD Granary, LLC pral resevwa 225,000 dola nan men Empire State Development pou 
ka konstwi yon etablisman estokaj, moulaj, pasaj ak melanj grenn yo pou moulen ki ap 
alimante zannimo li yo. Youn nan sèl moulen aliman zannimo yo ki nan Nòdès epi ki 
verifye pa pwojè Pa-GMO a, ekspansyon sa a pral pèmèt konpayi an reponn a demann 



 

 

mache ki ap ogmante a pou aliman òganik zannimo yo epi sipòte priyotite rejyonal pou 
ka transfòme endistri alimantè ak agrikòl lan.  
  
New York Santral: Prim piwo pèfòmans | 88.2 milyon dola pou sipòte 91 pwojè  
  
SAF GLAS, LLC. pral resevwa 8 milyon dola nan men Empire State Development epi 
yo pral envesti anviwon 59 milyon dola pou ka relokalize operasyon manifakti ak 
rechèch ak devlopman li gen nan Florida yo pou EnergyGlass pou ale nan Jamesville, 
Konte Onondaga. Pwojè a pral gen ladan acha tèren ak etablisman aktyèl, renovasyon 
ak nouvo konstwiksyon, acha ak enstalasyon machinri ak ekipman. Konpayi an ap pote 
yon nouvo teknoloji vit ki filtre ki inovatif ki ap transfòme fenèt batiman rezidansyèl ak 
komèsyal yo an “fèm solè” vètikal yo epi pèmèt estrikti sa yo reyitilize elektrisite ki 
jenere yo epi vin tounen otonòm epi pa sou rezo a.  
  
Volpi Manufacturing USA, Inc. pral resevwa 320,000 dola nan men Empire State 
Development pandan ke yo ap envesti 1.9 milyon dola pou ka demoli etablisman aktyèl 
li an ki mezire 14,000 pye kare epi ranplase espas sa a ak nouvèl sal blanch yo. Antan 
ke yon founisè sèvis enjenyeri ak OEM ak founisè fibr optik, Volpi devlope solisyon ki 
adapte yo pou kliyan tankou Siemens, Ortho Clinical Diagnostics, Roche, GE, Welch 
Allyn ak Qiagen.  
  
Knowles Cazenovia pral resevwa 1.8 milyon dola nan men Empire State Development 
pandan ke yo ap envesti anviwon 9 milyon dola pou ka elaji kapasite pwodiksyon li nan 
etablisman li an ki nan Cazenovia, Konte Madison. Pwojè a gen ladan renovasyon 
etablisman yo ak enstalasyon nouvo machinri ak ekipman. Pwojè sa a pral pèmèt 
Knowles Cazenovia pou ka rivalize pi byen nan devlopman mache filt ak radyo frekans 
yo epi pèmèt li reponn a nesesite ki ap ogmante pou konpozan mikwoyelektwonik yo ki 
ap pèmèt teknoloji ak enfratrikti telekominikasyon 5G.  
  
Mohawk Valley: Prim piwo pèfòmans | 85.4 milyon dola pou sipòte 77 pwojè  
  
Human Technologies Corporation pral resevwa 1.935 milyon dola nan men Empire 
State Development pou ka konstwi yon nouvo etablisman lojistik epi kreye nouvèl 
opòtinite travay yo pou moun ki ap viv ak andikap yo.  
  
Empire State Greenhouses pral resevwa 5 milyon dola nan men Empire State 
Development pou ka konstwi yon nouvo batiman ekolojik pou 70 milyon dola nan 
Cobleskill pou ka kiltive legim òganik pandan tout ane a.  
  
Griffiss Local Development Corporation pral resevwa 1.25 milyon dola nan men 
Empire State Development pou ka devlope lojman ak biwo modèn, miltifonksyon, ki 
chaje amenajman pou ka ede konpayi gwo teknoloji yo ki nan Griffiss Business and 
Technology Park atire jèn pwofesyonèl yo.  
  
North Country: Benefisyè Sibvansyon Konsèy Rejyonal | 64.8 milyon dola ki 
sipòte 70 pwojè  
  
Omniafiltra, yon konpayi manifakti ki baze sou sistèm papye, pral resevwa 114,000 
dola nan men Empire State Development pou ekipman pwodiksyon yo. Pwojè ki koute 



 

 

570,000 dola sa a pral abouti a efikasite enèjetik ki amelyore epi li pral elaji seri 
kapasite pwodwi nan izin lan.  
  
Carthage Area Hospital pral resevwa 3 milyon dola nan men Empire State 
Development pou ka konsolide de nan etablisman klinik pou pasyan ki pa ospitalize ke li 
genyen yo, batiman konstwiksyon ak lopital apati konstwiksyon yon nouvo kanpis 
medikal. Medical Village ki koute 65 milyon dola a se yon etablisman medikal pratik ki 
gen aksè a tout nivo swen medikal yo epi li elabore pou abòde defi aksè konsiderab yo 
pou swen riral yo. Carthage Area Hospital se youn nan divès lopital ki ap bay sèvis nan 
Fort Drum - ki se pi gwo grenn anplwayè ki sou plas nan New York.  
  
Acadia Energy pral resevwa 415,000 dola nan men Empire State Development pou 
fèm vètikal entèn li an ki koute 4.1 milyon dola ki pral reyitilize dechè chofaj ak dyoksid 
kabonik ki soti nan Paddy Hill Energy Complex pou ka devlope pwodwi idwoponik 
òganik yo.  
  
Rejyon Kapital: Benefisyè Sibvansyon Konsèy Rejyonal | 67 milyon dola ki sipòte 
95 pwojè  
  
Hudson Valley Community College (HVCC) pral resevwa 200,000 dola nan men 
Empire State Development pou sipòte Opsyon Altènatif yo nan Edikasyon pou 
Enfimyè. Pwojè a pral pèmèt HVCC renove espas ki mezire 2,750 pye kare nan Sant 
Teknoloji Sante Fitzgibbons lan (Fitzgibbons Health Technology Center) ki sou kanpis 
prensipal li a ki nan Vil Troy. HVCC pral ajoute yon pwogram trajè 12 mwa ki akselere 
pou enfimyè yo (accelerated nursing track, ANT) nan pwogram pou enfimyè aktyèl li an 
epi aksepte 16 etidyan an plis chak ane, sa ki reprezante yon ogmantasyon 16 pousan 
sou admisyon anyèl 100 etidyan yo an. Pwojè a pral kreye plis moun ki gradye nan lekòl 
enfimyè pou ka reponn a mank travayè ki kalifye nan swen sante yo nan Rejyon Kapital 
la, epi li se yon priyorite ekonomik ak kominotè akoz popilasyon ki ap pral laj lan ki 
bezwen swen nan mitan yon mank enfimyè toupatou nan eta a.  
  
The Case Group, LLC pral resevwa 500,000 dola nan men Empire State Development 
pou ka sipòte Devlopman Pwodwi Manifakti Avanse nan Vilaj Green Island. Pwojè ki 
koute 2.5 milyon dola sa a pral pèmèt The Case Group kreye travay pou moun ki gen 
yon seri konpetans yo epi elaji sou nouvo mache yo pou bwa pèsonalize ki fabrike yo, 
fenèt, pòt ak fasad ki an metal ak sa ki konpoze yo. Nouvo ekipman an ap pèmèt 
komèsyalizasyon teknoloji ki ap emèje yo ki ap entwodwi materyèl filt kabòn ki konpoze 
yo ak pwosesis manifakti ki avanse yo nan endistri fenèt lan.  
  
Saratoga Performing Arts Center (SPAC) pral resevwa 1 milyon dola nan men 
Empire State Development ak 500,000 dola nan men Biwo Pak, Rekreyasyon ak 
Prezèvasyon Istorik lan (Office of Parks, Recreation and Historic Preservation) pou 
sipòte yon Pwojè Amelyorasyon SPAC ki koute 5.5 milyon dola nan Saratoga Springs. 
SPAC se sant kiltirèl prensipal nan Rejyon Nò New York, ki ap sèvi kòm yon leman pou 
plizyè milye vizitè ak touris kiltirèl nan rejyon an chak ane. Pwojè ki pwopoze a gen 
ladan ranplasman zòn konsesyon aktyèl lan ak etablisman twalèt pou envite yo, ajou 
yon sal klas entèn ak espas rasanbleman ak yon kanpay komèsyalizasyon ki entegre.  
  
Mid-Hudson: Prim piwo pèfòmans | 87.1 milyon dola pou sipòte 122 pwojè  
  



 

 

Orange County Community College Association Inc. pral resevwa 1.831 milyon dola 
nan men Empire State Development pou ka envesti nan Premye Faz nan Pwojè Grand 
Street Inovasyon an. Pwojè a enplike renovasyon de batiman ki vid/ki pa itilize anpil yo 
ki nan distrik anba lavil istorik Vil Newburgh. Pwojè a pral kreye espas pou fòmasyon ak 
pwogramasyon ki ap abòde nesesite espesifik pou yon mendèv ki edike epi ankouraje 
antreprenarya nan endistri ki ap ogmante nan rejyon an yo ansanm ak patnè kolaboratif 
yo ak biznis lokal yo.  
  
The Center for Discovery (TCFD) pral resevwa 1 milyon dola nan men Empire State 
Development pou devlopman yon nouvo Enstiti Rechèch pou Sante Sèvo ak Fizik 
(Research Institute for Brain and Body Health). Sa fè pati yon envestisman 4.8 milyon 
dola pou transfòme yon pwopriyete komèsyal ki vid ki mezire 164,000 pye kare ki nan 
Rock Hill, ki lokalize nan Komin Thompson, yon etablisman byo-konpòtmantal ak swen 
sante modèn ki gen ladan yon Lopital Espesyalite pou Timoun yo (Children’s Specialty 
Hospital) ak pwogram lekòl edikasyon espesyal. Sis laboratwa pral pèmèt pou gen etid 
pyonye yo nan Twoub Espèk Otistik yo, frajilite medikal yo, kondisyon Alzheimer ak 
demans ak lòt maladi kwonik ki konplèks yo.  
  
Bread Alone pral resevwa 800,000 dola nan men Empire State Development pou elaji 
patisri Lake Katrine li a. Bread Alone se yon patisri ki sètifye kòm òganik epi ki baze sou 
valè yo ki te ap fonksyone nan Hudson Valley depi an 1983. Ekspansyon an pral ajoute 
15,000 pye kare epi pozisyone patisri an pou ka vann plis nan pen òganik yo pou baz 
kliyantèl ki ap ogmante. Ekspansyon ki koute 4.4 milyon dola a pral ogmante pi plis 
angajman Bread Alone pran anvè operasyon biznis dirab yo, ki gen ladan konstwiksyon 
ki sètifye pa LEED ak itilizasyon enèji renouvlab ki elaji.  
  
Vil New York: Prim piwo pèfòmans | 84.4 milyon dola pou sipòte 137 pwojè  
  
The Icahn School of Medicine at Mount Sinai pral resevwa 2 milyon dola nan men 
Empire State Development pou transfòme batiman li an ki mezire 64,000 pye kare epi 
gen 12 etaj lan pou vin tounen yon etablisman laboratwa sèk ki genyen sèvis 
antreprenaryal, rechèch sou òdinatè ak espas pou nouvèl inisyativ komèsyal nan nwayo 
syans lavi ak teknoloji enfòmasyon yo. Pwojè ki koute 30 milyon dola sa a pral gen 
ladan yon enkibatè syans lavi komèsyal ki opere pa BIOHOUSE.  
  
Coalition for Queens (C4Q) pral resevwa 150,000 dola nan men Empire State 
Development ak 100,000 dola nan men Depatman Travay la (Department of Labor) pou 
ka konplete yon pwojè ki koute 750,000 dola pou elaji Sant pou Mendèv Fiti li an 
(Center for the Future Workforce) apati ajou de sal klas ak kat espas pou seminè ak 
reyinyon yo. C4Q prepare pou moun ki gen revni fèb yo, espesyalman sila yo ki pa gen 
diplòm lisans 4 an yo, pou karyè tankou devlopè pwogram enfòmatik yo. Enjenyè yo, ki 
anplwaye pa konpayi teknolojik yo pou asire ke tout patisipan yo ekipe ak konpetans 
kouran epi ki esansyèl yo, te elabore pwogram eskolè a. C4Q ap bay tou plasman 
travay ak sipò pou karyè pandan twa ane apre fòmasyon yo pou asire konsèvasyon 
travay ak devlopman karyè. Pwojè a prevwa rive fè fòmasyon pou 1,000 moun ki gen 
revni fèb yo apati 2020.  
  
Exalt Youth (Exalt) pral resevwa 175,000 dola nan men Empire State Development 
pou elaji yon nouvo lokal ki nan Lower Manhattan Exalt se yon òganizasyon san bi 
likratif ki ap ede jèn ki an gwo danje epi ki enplike lajistis yo (ki gen laj 15-19 an) sipase 



 

 

baryè pou rive jwenn anplwa yo. Pwogram lan fè koresponn jèn yo ak estaj ki genyen 
nan sektè ki gen anpil kwasans nan Eta New York yo tankou teknoloji, sèvis finansye, 
syans lavi ak swen sante. Ekpansyon sa a ki koute prèske 887,000 dola pral ede triple 
kantite moun ki te jwenn sèvis yo rive jiska 1,000 jèn ki an gwo danje yo, epi akomode 
pwogram opòtinite aksè a travay ak inivèsite pou ansyen elèv Exalt yo. Yo pral itlize 
finansman yo pou renovasyon yo ki gen ladan yo twa nouvèl sal klas, yon bibliyotèk ak 
salon, yon sant akèy pou patisipan ki nan pwogram yo ka rankontre ak mantò yo, 
patisipe nan pwogram karyè yo, etidye epi sosyalize.  
  
Long Island: Benefisyè Sibvansyon Konsèy Rejyonal | 68.3 milyon dola ki sipòte 
103 pwojè  
  
Hofstra University Cybersecurity Innovation and Research Center pral resevwa 
200,000 dola nan men Empire State Development pou konstwi yon Sant Inovasyon ak 
Rechèch Sekirite Enfòmatik (Cybersecurity Innovation and Research Center) ki 
konsantre sou ansèyman pwochèn jenerasyon etidyan nan gwo teknoloji yo nan domèn 
vital sekirite enfòmatik epi ki an ekspansyon yo.  
  
Sunrise Steam Shack pral resevwa 150,000 dola nan men Empire State Development 
pou konstwi yon etablisman kan STEAM modèn nan Konte Suffolk pou ka anseye 
timoun ki gen kansè yo ansanm ak frè ak sè yo aptitid teknik ki ka transfòme an 
opòtinite pwofesyonèl nan fiti.  
  
Estella Housing Infrastructure pral resevwa 1 milyon dola nan men Empire State 
Development pou konstwi enfrastrikti ki pou sipòte yon devlopman miltifonksyon ki gen 
lojman ki a pri abòdab ak espas komèsyal nan Vilaj Hempstead.  
  
W ap jwenn yon lis konplè ki gen tout prim sibvansyon REDC pou Ane 2018 yo disponib 
sou www.regionalcouncils.ny.gov.  
  
Aprè ywitt faz konpetisyon Konsèy Devlopman Ekonomik Rejyonal la yo:  

• REDC Rejyon Lwès New York la te bay 553.2 milyon dola pou 781 pwojè;  
• REDC Finger Lakes la te bay 656.6 milyon dola pou 856 pwojè;  
• REDC Southern Tier la te bay 613.3 milyon dola pou 655 pwojè;  
• REDC New York Santral la te bay 703.6 milyon dola pou 708 pwojè;  
• REDC Mohawk Valley la te bay 615 milyon dola pou 640 pwojè;  
• REDC North Country a te bay 614.3 milyon dola pou 607 pwojè;  
• REDC Rejyon Kapital la te bay 588.9 milyon dola pou 813 pwojè;  
• REDC Mid-Hudson a te bay 647.8 milyon dola pou 809 pwojè;  
• REDC Vil New York la te bay 549.6 milyon dola pou 710 pwojè; ak  
• REDC Long Island lan te bay 639.1 milyon dola pou 791 pwojè.  

 
Konsènan Konsèy Devlopman Ekonomik Rejyonal yo  
Inisyativ Konsèy Devlopman Ekonomik Rejyonal se yon eleman enpòtan nan apwòch 
Gouvènè Cuomo a envestisman Eta ak delvopman ekonomik. Nan lane 2011, Gouvènè 
Cuomo te kreye 10 Konsèy Rejyonal pou devlope plan estratejik alontèm pou kwasans 
ekonomik pou rejyon yo. Konsèy yo se patenarya piblik-prive ki fòme avèk ekspè lokal 
ak moun ki konsènen ki nan biznis, akademi, gouvènman lokal ak òganizasyon ki pa 
nan gouvènman. Konsèy Rejyonal yo te re-defini fason New York envesti nan djòb ak 

kwasans ekonomik lè yo mete anplas yon apwòch ki baze sou kominote, apwòch soti 
anba pou monte ak kreye yon pwosesis konpetitif pou resous Eta a.  
 
Apre ywit faz pwosesis REDC a yo, yo te akòde plis pase 6.1 milya dola bay plis pase 
7,300 pwojè ki ap kreye travay ak pwojè devlopman kominotè ki konsistan ak plan 
estratejik chak rejyon an yo, ki prevwa ke yo pral kreye oubyen konsève plis pase 
230,000 pòs travay. Pou jwenn plis enfòmasyon sou Konsèy Rejyonal yo, tanpri ale sou 
sitwèb www.regionalcouncils.ny.gov.  
  

###  
  
 

W’ap jwenn lòt nouvèl ki disponib sou sitwèb www.governor.ny.gov 

